
O’QUV KUN TARTIBIDAGI SOG’LOMLASHTIRISH TADBIRLARI ORQALI
BOSHLANG’ICH SINF O’QUVCHILARINI HARAKAT FAOLLIGINI OSHIRISH
Turobjon Ismoilov, dotsentn Nam DU
G‘anisher Ismoilov, magistr Nam DU
Annotatsiya: ushbu maqolada boshlang’ich sinf o’quvchilari bilan o’quv kun tartibida
o’tkaziladigan sog’lomlashtirish tadbirlarini ahamiyati yoritib berilgan.
Kalit so’zlar: jismoniy tarbiya, sog’lomlashtirish, jismoniy rivojlanish, jismoniy
tayyorgarlik, harakat faolligi, pedagogik tajriba.
ПРОВЕДЕНИЕ ОЗДОРОВИТЕЛЬНЫХ МЕРОПРИЯТИЙ УЧЕБНОГО ДНЯ В
ДВИГАТЕЛЬНОЙ АКТИВНОСТИ УЧЕНИКОВ НАЧАЛЬНЫХ КЛАССОВ.
Туробжон Исмоилов, доцент Нам ГУ
Ганишер Исмоилов, магистр Нам ГУ
Аннотация: в данной статье раскрывается сущность проведения оздоровительных
мероприятий в учебном процессе учеников начальных классов.
Ключевые слова: физическое воспитание, оздоровление, физическое развитие,
физическая подготовка, двигательная активность, педагогический эксперимент.
THE CONDUCTING RECOVERY EVENTS THROUGH PHYSICAL ACTIVITIES FOR
THE PUPILS OF PRIMARY CLASSES
Turobjon Ismoilov, dotsent of NamSU
G‘anisher Ismoilov, master of NamSU
Annotation: this article is dedicated to the study of the importance of health care activities
to be held in primary forms of secondary schools
Key words: physical training, recovery, physical developing, physical readiness, physical
training, physical activity, pedagogical experience.
Mamlakatimizda mustaqillikni daslabki kunlaridan boshlab hukumatimiz
rahbariayti tamonidan boshqa sohalar qatori jismoniy tarbiya va sportga ham alohida

e’tibor qaratildi. Dunyo mamlakatlari ichida birinchi bo’lib “Soglom avlod uchun”
ordenini ta’sis etilishi ham katta ahamiyatga ega bo’ldi.
Bugungi kundagi eng asosiy vazifalardan biri o’sib kelayotgan yosh avlodni
barkamol insonlar qilib tarbiyalashdan iboratdir.
Respublikamiz rahbariyati va
prezidentimiz tomonidan bu borada katta ishlar qilinib kelinmoqda. “ Kadrlar tayorlash
milliy dasturi”, “Ta’lim to’g’risida”gi va “Jismoniy tarbiya va sport to’g’risida”gi
qonunlarni qabul qilinishi fikrimizning yorqin ifodasidir[1;2;3].
Respublikamizda axolini salomatligini mustaxkamlash borasida ham muntazam
ravishda
katta ishlar amalga oshirilib kelinmoqda. Prezidentimiz tomonidan
respublikamizda ommaviy sportning sifat va samaradorligini oshirish maqsadida 2017-yil
3-iyunda “Jismoniy tarbiya va ommaviy sportni yanada rivojlantirish chora-tadbirlari
to’g’risida”gi qarori sport ishlarini tizimli yo’lga qo’yishda dasturi amal bo’lib
kelmoqda[4].
Bugungi kunning dolzarb va kechiktirib bo’lmaydigan vazifalaridan biri ishlab
chiqarish korxonalarida, ta’lim muassasalarida,
oilalarda, mahallalarda, ommaviy
sportning sifatiga va samaradorligiga e’tiborni
oshirish bilan shug’ullanuvchilar
sog’ligini yanada mustahkamlashdan iboratdir. Bu vazifalarni amalga oshirishda
prezidentimiz tamonidan ishlab chiqilgan yoshlar ma’naviyatini yuksaltirish va ularning
bo’sh vaqtini mazmunli tashkil etish bo’yicha 5 ta muhim tashabbusni hayotga tadbiq
etilishi katta ahamiyatga ega bo’ldi
Kelajagimiz egalari bo’lgan yosh avlodni sog’lom, etuk va har tomonlama barkamol
insonlar qilib tarbiyalashda umumiy o’rta ta’lim maktablarida o’quvchilar bilan
o’tkaziladigan jismoniy tarbiya va o’quv kun tartibidagi sog’lomlashtirish tadbirlarini
ahamiyati beqiyosdir[5].
Ilmiy-uslubiy adabiyotlarning tahlilidan ma’lum bo’ldiki, bugungi kunda umumiy
o’rta ta’lim maktablarida ta’lim-tarbiya olayotgan o’gil va qiz bolalarning kunlik harakat
faolligi ularning yoshi uchun qo’yilgan me’yor talablariga to’liq javob bermaydi.
Olib borilgan pedagogik kuzatishlardan aniqlandiki, hozirgi kunda o’quvchilar
o’rtasida dars tayyorlashga, televizor ko’rishga va kompyuter bilan shug’ullanishlariga
vaqt ko’proq sarflanayotganligi tufayli ular organizmining kunlik harakatga bo’lgan
ehtiyoji ortib bormoqda.
O’quvchilarning kunlik harakat faolligi: ularning kun tartibiga rioya qilishiga;
o’quv faoliyati jarayonidagi soglomlashtirish tadbirlarida faol ishtirok etishiga; sinfdan va
maktabdan tashqari tashkil qilingan sport to’garaklarida muntazam shug’ullanishiga;
ommaviy sport tadbirlarida, musobaqalarda faol ishtirokiga; maktabda, mahallada, oilada
tashkil qilingan jismoniy tarbiyaga; yashash sharoitiga bevosita boqliqdir.
Ma’lumki, N.T.Lebedeva ma’lumotlari bo’yicha maktabda haftada o’tkaziladigan 2
soatli jismoniy tarbiya darsi bolalarda harakatga bogliq bo’lgan talabni 11 foizga, ko’pi
bilan dars yuqori zichlikda o’tilsa 40 foizga qoniqtirar ekan. Boshqa jismoniy tarbiya
shakllari mashg’ulotgacha bo’lgan gimnastika, jismoniy tarbiya daqiqalari, katta
tanaffusdagi harakatli o’yinlar va jismoniy mashqlar, ochiq havodagi ko’ngil ochar
o’yinlar, sport to’garaklari, musobaqa va boshqalar muntazam ravishda o’tkazilsa 60
foizga bolalarning haftalik harakatga bo’lgan talablariga javob beradi.

T.S. Usmonho’jaev fikricha umumiy o’rta ta’lim maktablaridagi o’quvchilarning
kunlik harakat faolligining hajmi 2 soatdan, haftalik harakat
14 soatdan kam
bo’lmasligi kerak.
Umumiy o’rta ta’lim maktablaridagi
boshlang’ich sinf o’quvchilarining
organizmining kunlik harakat faolligini oshirish bugungi kunning eng asosiy va
kechiktirib bo’lmaydigan vazifalaridan hisoblanadi.
Boshlang’ich sinf o’quvchilarining kunlik harakat faolligini oshirish ularning
jismoniy tayyorgarligini yaxshilashda va salomatligini mustahkamlashda katta
ahamiyatga egadir.
Boshlang’ich sinf o’quvchilarini harakat faolligini oshirishda haftalik jismoniy
tarbiya darslari, o’quv kun tartibidagi jismoniy tarbiya sog’lomlashtirish tadbirlari,
sinfdan va maktabdan tashqari jismoniy tarbiya, ommaviy sport tadbirlari, sport
musobaqalari, sayrlar va oilada o’tkaziladigan sport mashg’ulotlarini o’rni va ahamiyati
kattadir.
Kichik sinf yoshidagi o’quvchilarning kunlik harakat faolligini oshirish
maqsadida o’quv kun tartibidagi jismoniy tarbiya va sog’lomlishtirish tadbirlarini
o’tkazish bo’yicha bolalarning pedagogik xususiyatlarini hisobga olgan holda dastur
ishlab chiqildi.
Tadqiqot ishlarini o’tkazish maqsadida, pedagogik kuzatishlar natijasiga asosan
sharoiti bir-biriga yaqin bo’lgan umumiy o’rta ta’lim maktablardan tajriba-sinov va
nazorat guruhlari tanlab olindi.
Tajriba-sinov va nazorat maktablaridagi kichik sinf yoshidagi bolalarning harakat
faolligini aniqlash maqsadida jismoniy tayyorgarlik bo’yicha testlar ishlab chiqdik.
Boshlang’ich sinf o’quvchilarini jismoniy tayyorgarligi ishlab chiqilgan testlar asosida
aniqlandi. Olingan ma’lumotlar matematik-statistik usulda tahlil qilindi va
umumlashtirildi. Yigib olingan ma’lumotlarni tahlilidan ma’lum bo’ldiki, tajriba-sinov va
nazorat guruhlaridagi o’quvchilarning jismoniy tayyorgarligi o’zaro taqqoslanganda
statistik jihatdan farq bo’lmadi.
Tadqiqot ishlarini o’tkazish jarayonida ishlab chiqilgan dastur asosida tajribasinov guruhida o’quv kun tartibidagi sog’lomlashtirish tadbirlari jismoniy tarbiya
o’qituvchisi tomonidan olib borildi va muntazam ravishda nazorat qilindi.
Nazorat guruhidagi o’quvchilar bilan o’quv kun tartibidagi jismoniy tarbiyasog’lomlashtirish tadbirlari oldin qanday bo’lsa shundayligicha o’tkazildi va nazoratchi
tamonidan hech qanday ta’sir ko’rsatilmadi.
O’tkazilgan tajriba ishlarini samaradorligini o’rganish maqsadida tajriba- sinov
va nazorat guruhlaridagi o’quvchilarning jismoniy tayyorgarligini aniqlash maqsadida
testlar qabul qilindi. Testlar asosida yig’ib olingan ma’lumotlar matematik-statistik
usulda tahlil qilindi va umumlashtirildi.
Yigib olingan ma’lumotlarning tahlili shuni ko’rsatdiki, tajriba-sinov guruhidagi
o’quvchilarning jismoniy tayyorgarligi yaxshilanishi bilan birgalikda ularning kunlik
harakat faolligi ortganligi aniqlandi, dastlabki va yakuniy olingan testlar bo’yicha statistik
farqqa erishildi. Nazorat guruhidagi bolalardan olingan ma’lumotlar taqqoslanganda

ularning jismoniy tayyorgarligi va kunlik harakat faolligi yaxshilangan bo’lsa-da, lekin
statistik farqqa erishilmadi.
Boshlang’ich sinf o’quvchilari bilan o’tkazilgan tajriba-sinov ishlaridan shunday
xulosa qilish mumkinki, o’quv kun tartibidagi sog’lomlashtirish tadbirlarini bolalarning
pedagogik hususiyatlarini nisobga olib o’tkazilishi, ularning salomatligini mustahkamlash
bilan birgalikda jismoniy tayyorgarligini va kunlik harakat faolligini oshirdi.

